
Izvještaj sa I sjednice Zdravstvenog savjeta na nivou grada Gračanica

15.11.2019.godine održana je prva radna sjednica Zdravstvenog savjeta na nivou grada Gračanica.
Sjednici je prisustvovala većina članova Savjeta, a raspravljalo se o predloženih 6 tačaka dnevnog reda.

Na prvoj sjednici je istaknuto da je imenovanje u ZS GG, pred članove Savjeta stavljena odgovornost i obaveza da u
četverogodišnjem mandatu rade na ostvarivanju i unapređenju prava pacijenata kroz partnerski odnos davaoca
zdravstvenih usluga i korisnika istih, budući da su ZS zamišljeni kao mehanizam civilne kontrole u oblasti zdravstva.

U radnom dijelu sjednice usvojen je Poslovnik o radu zdravstvenog savjeta na nivou grada Gračanica, te utvrđene smjernice
za izradu i Plana i program rada Savjeta za 2020.godinu.
Na sjednici se raspravljalo se i o Izvještaju o zaprimljenim i riješenim prigovorima pacijenata JZU Dom zdravlja Gračanica i
JZU Opća bolnica “Dr. Mustafa Beganović", za period 01.01.-30.06.2019. godine.
Zdravstveni savjet GG zakonom je obvezan da se brine za poštivanje prava pacijenata, u cilju pronalaženja slabih tačaka
zdravstvenog sistema. Zdravstveni savjet je usvoji Odluku o utvrđivanju izgleda obrasca za podnošenje izvještaja o
zaprimljenim i riješenim prigovorima, a koja će biti objavljena na službenim stranicama Grada Gračanica, kako bi dodatno
potaknulo zdravstvene ustanove te im olakšalo dostavljanje traženih izvještaja.

Zdravstveni savjet na nivou grada Gračanica podsjeća javne zdravstvene ustanove, ali i privatne prakse, na području
Grada, da su obavezne jednom u šest mjeseci podnijeti izvještaj o zaprimljenim i riješenim prigovorima pacijenata
uključujući i uvezivanje podataka o prigovorima s podacima o incidentima i sudskim postupcima, Zdravstvenom savjetu
grada Gračanica, u skladu s člankom 64. Zakona o pravima, obvezama i odgovornostima pacijenata.
Savjet podsjeća da je za kršenje ove odredbe Zakona predviđena kazna do 15.000,00 KM za zdravstvenu ustanovu,
odnosno do 1.500,00 KM za nosioca odobrenja za privatnu praksu.

Takođe, Savjet napominje kako je potrebno podizati nivo informiranosti pacijenata o njihovim pravima, ali i obavezama, koje
proizlaze iz zakonskih i podzakonskih akata, zbog čega je planirano održavanje savjetovanja, okruglih stolova i sl.


